
Frá hátíðarhaldi til framtíðarætlanir 

 

50 ára hátíðarhaldið í fjør markeraði endan á einum 

kapittul – samstundis sum vit tóku fyrsta feti inn í eitt 

nýtt.  

Fagnaðardagurin vísti okkum týðiliga, hvussu sterkt 

netverk vit hava bygt upp saman við starvsfólkum, 

veitarum, kundum og øðrum samstarvsfeløgum.  

Hetta gevur okkum styrki og ábyrgd til at hyggja frameftir 

– móti teimum næstu 50 árini. 

Í ár er eisini ein týðandi broyting farin fram í 

eigaraskapinum. Eigaraskiftið ber bæði nýggj sjónarmið 

og nýggj orka við sær, men samstundis verður hildið fast 

um tey virðir og tí mentan, sum felagið er bygt á. Soleiðis 

skapa vit javnvág millum tað trygga og tað nýggja.  

Fíggjarligu úrslitini siga nógv men ikki alt um felagið. Tí er 

tað okkara sannføring, at vit eisini skulu vísa, hvussu vit 

arbeiða við teimum økjum, sum snúgva seg um umhvørvi, 

fólk og  gjøgnumskygni – tey økini, sum í dag verða 

savnað undir heitinum samfelagstilvit. 

Vit hava seinastu árini gjørt okkum royndir við 

burðardyggum átøkum og samstarvi. Tað hevur lært 

okkum nógv og hevur verið við til at seta karmar fyri, 

hvussu vit arbeiða frameftir. Í dag er tað okkara mál at 

arbeiða støðugt og miðvíst við samfelagstilviti, har vit 

leggja dent á tað, sum er mest viðkomandi og realistiskt 

fyri okkara virksemi. Soleiðis tryggja vit, at hetta arbeiði 

heldur fram at vera ein natúrligur og integreraður partur 

av felagnum – á ein hátt, sum er bæði hóskandi og 

burðardygt. 

 

Nevnd og Stjórn 

Viðmerkingar til frágreiðing 

• Tølini taka støði í 2024 

• Summi av tølunum hava 

málsetning knýttan at sær og 

onnur verða einans rappor-

terað í fyrstu atløgu 

• Hetta er onnur útgávan av 

okkara frágreiðing um 

‘Samfelagstilvit’. Hon er ikki  

grannskoðað, men gevur 

eina greiða fatan av, hvussu 

vit arbeiða við økjum sum 

umhvørvi, fólk og stýring  



 

 

P/F Poul Michelsen heilsøla varð sett á stovn í 1974 og heldur 
til við Hoyvíksveg 74 í Havn. 65 fólk úr 12 ymiskum londum star-
vast í PM við  tí endamáli at vera virkin á føroyska matvørumar-
knaðinum og soleiðis tryggja kapping, góðsku og fjølbroytni.  

Á Hoyvíksvegnum er køli -, frysti- og turrgoymsla, bilkjallari, 
vaskipláss, tænastuverkstaður, skrivstovur, fundarhølir, matsto-
va og framleiðsla. 

P/F PM Pluss, sum heldur til á Mannaskarði 4, varð stovnað í 
2009 og er dóttirfelag hjá P/F Poul Michelsen. Hjá PM Pluss 
starvast 110 fólk úr 17 ymiskum tjóðum.  
 

PM Pluss veitir professionella reingerðartænastu, har dentur er 
lagdur á burðardygd - bæði í mun til fólk, amboð og vørur. Vi-
tan og førleiki gera, at stovnar, skrivstovur, handlar og fram-
leiðslufyritøkur trygt kunnu velja PM Pluss sum veitara. 

Kjøtbúðin byrjaði sína framleiðslu í 1921 og andin við 
dygdargóðum rávørum og handverki heldur áfram í einum 
nýmótans og nýggjari framleiðslu.  
 15 starvsfólk úr 2 tjóðum starvast í Kjøtbúðini. 
Nærlagni og gomlu uppskriftirnar trívast sum fyrsta dagin.  
Serliga er tað væl umtókta rullupylsan, sum í dag eyðkennir 
Kjøtbúðina.  
Kjøtbúðin flutti fyrr í summar í nýggj hølir við Hoyvíksvegin 74, í 
bygningum hjá PM. 

Sp/f Atlas Flutningur er dóttirfelag hjá P/F Poul Michelsen. Gulu 
bilarnir síggjast kring alt landi - so at siga allar gerandisdagar í ári-
num. 

Sp/f Atlas Flutningur eigur allar flutningsbilarnar og hevur 
sáttmálar við PM og aðrar fyritøkur um flutning. Teir gulu bilarnir 
eru serbygdir til at koyra við mjólk og niðurkøldum vørum og 
soleiðis tryggja, at brúkarin fær fríska vøru. 

Veitsla.fo byrjaði sítt virksemi í 2017 og heldur til hjá PM Pluss á 
Mannaskarði 4.  
Fyritøkan leigar útgerð út til bæði størri og smærri tiltøk og miðar 
eftir, at gera tað lætt hjá føroyingum at fáa alt á einum stað.  
Veitsla.fo leggur dent á burðardyggar loysnir, har vøran kann  
endurnýtast ferð eftir ferð. Við at leiga heldur enn at eiga fáa 
kundar eina praktiska og bíligari loysn – og samstundis stuðla teir 
einum burðardyggum samfelagi við minni ovurnýtslu.  

Samtakið P/F Poul Michelsen 



 

 

 PM samtakið 2024/25  - stutt sagt 
   

  Fermetrar grundøki   18.500 m2 

  Fermetrar bygningar   10.000 m2   

  Fermetrar køligoymsla  1.600 m2 

  Fermetrar frystigoymsla  1.700 m2 

  Fermetrar turrgoymsla  2.600 m2 

  Akfør     34 

  Vøruskrá PM    5.601 vørur   

 PM samtakið 2024/25  - stutt sagt 

  Virkið í      51 ár 

  Ársverk     139  

  Tjóðskapir samanlagt   25 

  Umsetningur     319 mió. kr. 

  Lønarútgjaldingar   59 mió. kr. 

  Kundar PM    1.975 

  Kundar PM Pluss   114 

   



 

 

Starvsfólk og trivnaður 
Í PM vita vit, at tað eru starvsfólkini, sum gera 
munin. Uttan teirra arbeiði, vitan og orku hevði 
felagið ongantíð verið har, sum tað er í dag. Tí er 
trivnaðurin hjá starvsfólkunum ein av okkara 
hægstu raðfestingum. 

Vit hava ein góðan fjølbroyttan starvsfólkahóp – 
bæði roynd fólk við drúgvum starvsroyndum, 
ungar arbeiðsfúsar hendur, og starvsfólk úr 
ymiskum londum, ið bera við sær nýggj 
sjónarmið, royndir og mentanir. Hesin 
starvsfólkahópur ger felagsskapin bæði sterkari 
og enn meira livandi. Fjølbroytni styrkir bæði 
felagið og felagsskapin og er ein natúrligur liður í 
okkara samfelagsábyrgd.  

 Trivnaðurin byrjar í gerandisdegnum. Tað merkir 
eitt arbeiðsumhvørvi, har vit vísa hvørjum øðrum 
virðing, og har tað altíð er lætt at venda sær til 
leiðslu ella starvsfelagar. Í PM taka vit øll eitt eyka 
tak saman, tá tað krevst, vit hjálpast at og lyfta í 
felag. 
 
Felagsskapurin verður styrktur gjøgnum sosial 
tiltøk, sum hava stóran týdning fyri starvsfólkini. 
Grillkvøld, jólaborðhald, ítróttur, útferðir og 
onnur felagstiltøk seta lit á gerandisdagin, skapar 
trivna og styrkir felagsskapin. Eisini er kantinan 
eitt samlingsstað, har vit møtast til máltíðir og 
hugna – ein staður, sum hevur stóran týdning fyri 
felagsskapin í gerandisdegnum. 

 

Vit leggja stóran dent á javnbjóðis møguleikar. 
Kynsbýtið í leiðslu og nevndum er í samsvari við ST
-heimsmálið um javnstøðu, og vit tryggja, at øll 
hava sama møguleika at mennast, uttan mun til 
bakgrund ella støðu. 

Eisini hava vit í nógv ár arbeitt við at skapa 
arbeiðsmøguleikar fyri fólk við serligum tørvi. Tað 
hevur givið okkum góðar royndir og víst, at tillagað 
størv kunnu vera ein styrki – bæði fyri starvsfólkið 
og fyri felagið sum heild. 

Í stuttum: vit leggja okkum eftir at skapa eitt 

arbeiðspláss, har fólk trívast, mennast og kenna 

seg sum ein týðandi part av felagnum. 



 

 

Starvsfólk 2024/25 Ársverk Starvsfólk Sjúkrafrávera* ***Tjóðskapir Starvsaldur 

P/F Poul Michelsen** 58,48 65 5,82 12 9,95 

P/F PM Pluss 73,4 110 5,3 17 6,50 

Kjøtbúðin 6,85 15 14,42 2 6,38 

PM Samtakið 138,73 190 - 7,61 8,51 

Kynsbýti Samtak 2024/25 Kvinnur Menn 

P/F Poul Michelsen 23,66% 76,34% 

P/F PM Pluss 69,22% 30,78% 

Kjøtbúðin 90,00% 10,00% 

Í alt 60,96% 39,04% 

Kynsbýti Leiðsla 2024/25 Kvinnur Menn 

P/F Poul Michelsen 50% 50% 

P/F PM Pluss 50% 50% 

Kynsbýti Nevnd 2024/25  Kvinnur Menn 

P/F Poul Michelsen 50% 50% 

P/F PM Pluss 60% 40% 

Kjøtbúðin 0% 100% 

Uppmøting nevnd 2024/25   

P/F Poul Michelsen 100% 

PM Pluss 100% 

Kjøtbúðin 100% 

         * Sjúkrafrávera er frá 01.01.24 til 31.12.24. Hini tølini fylgja                              
 roknskaparárinum 01.05.24 til 30.04.25. 

         * Sjúka, sum varar longri enn 2 mánaðir er ikki tikin við í miðal 
 sjúkrafráveru 

          ** Atlas Flutningur er partur av tølunum hjá P/F Poul Michelsen 
 *** Tjóðskapur er ikki samanlagt, tí  somu tjóðir ganga aftur í 
 samtakinum. 

Tjóðskapir 

Seinastu árini er føroyska samfelagið 

vorðið alt meira fjølbroytt við alsamt 

fleiri tjóðskapum.  

Tað er av stórum týdningi, at vit taka 

væl ímóti tilflytarum og stuðla tei-

mum í at gerast partur av samfelag-

num og av okkara felagsskapum, 

samstundis sum vit taka við læru av 

teirra virðismikla ískoyti.  

Virksemið í Føroyum er so stórt, at 

tað fyri nógvar fyritøkur ikki hevði 

verið møguligt at virka uttan ar-

beiðsmegina, sum legst afturat úr 

øðrum londum.  



 

 

Góðkend mál 

PM samtakið fekk í januar 2023 góðkenning frá 

The Science Based Targets initiative - stytt SBTi. 

 

Seinastu 4 árini hevur samtakið arbeitt við at se-

ta sær mál innanfyri burðardygt virksemi. Vit 

fegnast tí um, at Science Based Target initiative 

nú hevur góðkent langtíðar málini hjá okkum um 

burðardygt virksemi í samsvari við altjóða krøv 

og standardir. Arbeitt verður innanfyri fleiri økir, 

so sum at:  

• Minka um CO2 útlátið 

• Verja lívfrøðiliga margfeldið 

• Minka um burturkastið og  

• økja um endurnýtsluna 
 

Vit meta tað vera sera umráðandi at taka 

ábyrgd av egnari ávirkan á umhvørvið og vil-

ja tí áhaldandi arbeiða fyri at gera okkara 

virksemi meira burðardygt fyri okkara starvs-

fólk, okkara kundar og okkara framtíð  

PM tCO2e* 2021 2022 2023 2024 2020-2024 2020 

Vav 1 445 444 426 377 -20,13% 472 

Vav 2 327 268 286 248 -20,77% 313 

Samanlagt 772 712 712 625 -19,49% 785 

PM Pluss tCO2e 2021 2022 2023 2024 2020-2024 2020 

Vav 1 48 50 50 48 -26,15% 65 

Vav 2 26 27 25 24 4,35% 23 

Samanlagt 74 77 75 72 -18,18% 88 

* PM tCO2e umfatar P/F Poul Michelsen heilsølu, Kjøtbúðina og Atlas Føroyar 

Veðurlagsbroytingar 

P/F Poul Michelsen samtakið hevur sett sær fyri at minka CO2 útlátið á vav 1 og 2 við 50% í tíðar-

skeiðnum 2020-2030, sum er í tráð við altjóða ásetingarnar í París sáttmálanum. Átøk eru sett í verk, sum 

skulu gera tað møguligt at røkka málinum. Vit fegnast um, at tølini peika rætta vegin og hetta hóast fyrit-

økan sama tíðarskeið hevur økt um virksemið. Hóast vit eru byrjað at hyggja eftir CO2 útláti á vav 3, so er 

enn langt á mál, men arbeitt verður við hesum. 



 

 

Hitaendurvinningarskipan avloysir oljufýrini 

Í sambandi við byggingina av nýggju frystigoymsluni er ein nýggj hitaendurvinningarskipan tikin í nýtslu. 

Køli-og frystiskipanin framleiðir orku, sum verður vekslað til upphiting av PM og PM Pluss bygningunum. 

Hetta hevur við sær, at oljufýrini í PM og PM Pluss eru tikin frá og verða einans nýtt, um endurvinningar-

skipanin svíkur. Upphitingin á matriklinum kemur sostatt framyvir frá køli– og frystigoymsluni. Vegna fleiri 

avbjóðingar við nýggju hitaendurvinningarskipanini, hava vit nýtt oljufýringina meira enn vanta. Av tí 

grund ber enn ikki til at koma við tølum um minking av CO2 útláti á vav 1.   

Veitarin arbeiðir við at loysa trupulleikan. PM hevur samstundis avgjørt at seta eina hitapumpuskipan í 

verk, sum skal koma ístaðin fyri oljufýringina, soleiðis hon verður nýtt, tá hitaendurvinningskipanin  svíkur. 

 

 

 

Burðardyggari koyring  

Eitt annað øki, sum vit arbeiða við, er at minka  

um CO2 útlátið á vav 1 við meira orku effektivari koyring. Hetta verður 

framt við ymiskum átøkum:   

 

Tá nýggir bilar verða keyptir,  er málið 

altíð, at nýggi bilurin er              burðar-

dyggari enn tann, ið fór. Rutur verða ley-

pandi                  eftirhugdar, 

soleiðis at vit altíð koyra mest effektivu 

leiðina.          Eisini verður kannað, 

hvussu ofta vit koyra út til kundarnar og          

hvussu vit kunnu gera hetta betri. 

Koyriskeið 

Okkara bilførarar hava verið á koyri- og hál-

kuskeið í burðardyggari koyring. 

Lastbilar Vørubilar Persónbilar elbilar 

8 11 8 8 

• Nýkeyp av bilum 

• Effektivar rutur 

• Títtleiki av koyring 

• Effektiv koyring 

Fyrstu 3 árini er minkin-

gin fyri PM samtakið -

11,36% á vav 1 og -

7,44% á vav 2. Saman-

lagt er minkingin  -

9,85% á vav 1 og 2. 

Hetta er í absoluttum 

tølum og talan er so-

statt um eina ítøkiliga 

minking, hóast virkse-

mið er vaksið hetta sa-

ma tíðarskeiðið.  



 

 

Lívmargfeldi og dálking 

P/F Poul Michelsen setti sær í 2020 fyri at minka søluna av einnýtisvørum. Avbjóðingin við einnýtisvørum 

er partvís, at talan kann vera um ovurnýtslu og ovurframleiðslu, sum hava við sær óneyðuga nógv burtur-

kast. Afturat hesum er tað ein avbjóðing, at einnýtisvørur enda úti í náttúruni, har tær kunnu dálka í lan-

ga tíð.  

Ítøkilig mál eru tí sett fyri minking av einnýtisvørum generelt og serliga einnýtisvøru úr plasti. Tørvurin er 

enn hin sami og tí bjóða vit líknandi vørur til leigu frá veitsla.fo, sum kunnu nýtast ferð eftir ferð.  

 

 

 

 

 

Burðardygt innkeyp         

Hvat er so ein ”burðardygg vøra”? Svarið er ikki so einfalt, tí atliti-

ni eru nógv og fjølbroytt, so sum: 

• sjálv framleiðslan – t.d. útlát og arbeiðsmegi 

• brúk av náttúrutilfeingið, har vøran verður framleidd 

t.d. tøka av vatni, jørð og trøum 

• tilfarið, sum verður nýtt til framleiðslu – dálkar vøran, 

um hon endar í náttúruni ella verður hon niðurbrotin 

náttúrliga 

• flutningurin til Føroya – er talan um stóra frástøðu og 

harvið langan flutning  

Innkeypsdeildin brúkar tíð og orku uppá at læra um ymisku vørur-

nar og hvussu hesar kunnu verða meira burðardyggar. Hugt 

verður eftir, um tað er møguligt at bólka vørur eftir burðardygd í 

telduskipan og síðani seta sær mál fyri innkeypið.  

Tað er nærum ómøguligt hjá innkeypsdeildini at nema sær vitan 

um allar vørurnar, tí PM hevur í ár selt  4.824 ymiskar vørur. Í staðin hevur innkeypsdeildin seinastu árini 

havt burðardygd á skrá til allar fundir við veitarar og til vørumessu hjá PM verða allir veitarar bidnir um 

at hugsa burðardygd inn í vøruúrvalið, sum teir vísa fram. Og í hesum sambandi eru vit í teirri hepnu 

støðu, at okkara veitarar sum oftast eru væl frammanfyri okkum í mun til royndir og vitan, sum ger ok-

kara arbeiði lættari.  

Eingin broyting er tó heilt líkatil. Tá talan er um meira burðardygga vøru, fer prísurin ofta upp og til tíðir 

er góðska ella útsjónd broytt til nakað, sum kundarnir velja frá. Um marknaðurin skal flyta seg til meira 

burðardyggar vørur, er ein tann mest týdningarmikla uppgávan hjá okkum at fáa kundan og brúkaran við 

á grønu leiðina og her er okkara vitan og upplýsing lykilin.  

 

 

Mál um at minka einnýtisplastvøru og økja útleigu av fleirnýtisvøru 2023 2022 2021 2024 

Partur av einnýtisvørum, sum eru úr plasti (% av saml. einnýtisvørum) 31% 38% 39% ? 

Útleiga frá veitsla.fo av samanberandi vørum (index í nøgd) 196 247 100 134 



 

 

Burturkast og endurnýtsla 

Vit arbeiða áhalandi við at minka um nøgdinar av bur-

turkasti og økja um endurnýtsluna. Arbeitt verður enn 

við at fáa nøktandi og rættar upplýsingar til vega um 

mongdina av ymisku sløgunum av burturkasti av 

nýggjum vørum. Hetta er neyðugt fyri at kunna seta 

mál og máta gongdina. Inntil tølini koma uppá plass 

eru tó ymisk átøk sett í verk.  

Tað fyrsta og týdningarmesta er, at vit sum samtak 

miða ímóti at minka um mongdina av burturkasti 

mest møguligt. Her er talan um alt burturkast – bæði 

tað, sum er á skrivstovunum m.a. við at minimera 

óneyðuga printing av pappíri, men serliga tað, sum 

kemur av høvuðsvirkseminum á goymsluni.  

Við at fokusera uppá minking av burturkasti verða vit 

samstundis betri til at fremja ábyrgdarfulla nýtslu og 

framleiðslu, sum er eitt av heimsmálunum hjá ST.   

Arbeitt verður við at skilja tað burturkast, sum kann endurnýtast. Her er talan um t.d. plattar, fløskur, 

dósir, pappír, papp og plast. Sum nakað nýtt er PM partur av royndarverkætlan, har frukt og grønt, sum 

ikki kann seljast, verður koyrt til Førka, sum framleiðir biogass burturúr leivdunum.  

PM Pluss hevur í eina tíð arbeitt við at minka um nýtsluna av plastposum í skrellispannum hjá rein-

gerðarkundum. Við hesum verða færri plastposar nýttir, samstundis sum pappír verður skilt frá øðrum 

burturkasti og endurnýtt. PM Pluss savnar sínu egnu brúktu moppur og klútar, sum verða sendar til Dan-

markar. Tlfarið verður síðani endurnýtt og brúkt til at framleiða industriellar rullur.   

Vit vóna og vænta, at tað skjótt fer at bera til at fáa samanberandi hagtøl til vega, sum kunnu stuðla un-

dir átøkini og samstundis fara vit at leggja okkum eftir at máta tað, sum vit sjálvi hava møguleika at 

máta.  



 

 

Stuðul og samfelag  

Tað er og hevur altíð verið eitt motto hjá P/F Poul Michelsen samtakinum at vit, sum virka í Føroyum, 

eiga at luttaka í samfelagnum. PM samtakið stuðlar tí nógvum ymiskum felagsskapum, vælgerandi en-

damálum, ítrótti, gransking, mentan, tiltøkum og átøkum.  Miðað verður eftir at stuðla breitt - bæði 

landafrøðiliga og innan ymisk øki. Royndirnar vísa, at smærri stuðulsupphæddir ofta gera stóran mun hjá 

sjálvbodnum felagsskapum.  

Nøkur samstørv hava vart í nógv ár og onnur koma og fara - alt eftir tørvinum. Av samstørvum, sum hava 

verið í nógv ár, kunnu millum annað nevnast:  

Team Rynkeby Føroyar, ið er ein felagsskapur, 

sum PM hevur verið við til at stuðlað, síðan 

hann var settur á stovn í 2013. Team Rynkeby 

Føroyar savnar inn pening til børn við hættis-

ligum sjúkum og familjur teirra. 

Reyði Krossur, sum er virkin á nógvum økjum - 

bæði í Føroyum og úti í heimi - er eisini ein 

felagsskapur, sum PM hevur samstarvað við 

ígjøgnum nógv ár.  

Hondbóltssamband Føroya, sum hevur gjørt eitt megnar arbeiði fyri at menna føroyskan hondbólt og 

ikki minst ungdóm, er eisini eitt av samstørvunum, sum hava verið í eitt longri áramál. P/F Poul Michel-

sen hevur síðan 2015 verið høvuðsstuðul í føroysku steypakappingini í hondbólti, eisini nevnd Faxe Kon-

di kappingin. Verandi sáttmáli er galdandi til 2026.  



 

 

 Fleiri upplýsingar fáast her:  

 PM       tel: 354650   -   tp: pm@pm.fo 

 PM Pluss   tel: 354656   -   tp: info@pmpluss.fo 

 Veitsla.fo   tel: 204656   -   tp: veitsla@veitsla.fo 


